
	1.ՀՀ ֆինանսների նախարարություն
	27.02.2023թ.

	
	N 01/9-2/3431-2023

	Ձեր 14.02.2023թ. N ԳՍ//3795-2023 գրությամբ ներկայացված Տարածք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է ք. Երևան, Նորք-Մարաշ, Արմենակյան փողոց 129 հասցեում գտնվող շենքի 2-րդ հարկից 288.15 քառ. մետր մակերեսով տարածքը հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ շրջակա միջավայրի նախարարության Անտառային կոմիտեին՝ միաժամանակ նախատեսելով դրույթ՝ վերջինիս կողմից 2025 թվականի հունվարի 1-ից մարտի 1-ն ընկած ժամանակահատվածում Նախագծում նշված տարածքը ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացնելու նպատակով՝  պայմանավորված Անտառային կոմիտեի հնարավոր լուծարմամբ։
Այս կապակցությամբ առաջարկում ենք նախագծին կից հիմնավորմամբ ներկայացնել Անտառային կոմիտեի ներկայիս տեղակայման վերաբերյալ տեղեկատվությունը, ինչպես նաև նշված մակերեսով տարածքի անհրաժեշտության հիմնավորումները, այդ թվում՝ աշխատողների թվաքանակով (ըստ հաստիքացուցակի) պայմանավորված կարիքի գնահատումները։
Բացի այդ, չի ներկայացվել Նախագծով պահանջվող տարածքի տրամադրման պարագայում վերջինիս պահպանման և տրամադրվող տարածքի վերանորոգումների հետ կապված հնարավոր ծախսերի վերաբերյալ տեղեկատվություն՝ պետական բյուջեի վրա ծախսերի ազդեցությունը գնահատելու նպատակով:
	Ընդունվել է ի գիտություն: Գրությունը ներկայացվել է ՀՀ շրջակա միջավայրի նախարարության Անտառային կոմիտեի քննարկմանը, որի կողմից ներկայացվել են անհրաժեշտ հիմնավորումներ:



	2. ՀՀ շրջակա միջավայրի           նախարարություն
	24.02.2023թ.

	
	N 1/13.3/2703-2023

	Ի պատասխան տարածքային կառավարման և ենթակառուցվածքների նախարարի  2023 թվականի փետրվարի 14-ի N ԳՍ//3795 գրության` «Տարածք հետ վերցնելու և ամրացնելու մասին»  Կառավարության որոշման նախագծի վերաբերյալ շրջակա միջավայրի նախարարությունն առարկություններ և առաջարկություններ չունի։
	Ընդունվել է ի գիտություն: 

	3. ՀՀ կադաստրի կոմիտե
	21.02.2023թ.

	
	N ՍԹ/2022-2023

	   Ի պատասխան Ձեր 2023 թվականի փետրվարի 14-ի N ԳՍ//3795-2023 գրության՝ ««Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
Նախագծի 1-ին կետով նախատեսվում է ՀՀ սեփականություն հանդիսացող, քաղաք
Երևան, Նորք-Մարաշ, Արմենակյան փողոց, 129 հասցեում գտնվող (անշարժ գույքի նկատմամբ իրավունքների պետական գրանցման N 26012016-01-0121 վկայական) շենքի 2-րդ հարկից 288.15 քմ մակերեսով տարածքը հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ շրջակա միջավայրի նախարարության անտառային կոմիտեին:
   Նախագծի փաթեթում ներառված հատակագծում նշագծված տարածքի ընդհանուր մակերեսը կազմում է 289.2 քմ (առանց աստիճանավանդակի զբաղեցրած տարածքի մակերեսի):
   Ելնելով վերոգրյալից՝ առաջարկում ենք Նախագծում նշված ՀՀ շրջակա միջավայրի նախարարության անտառային կոմիտեին ամրացվող տարածքի մակերեսը ճշգրտել:
	Ընդունվել է: Նախագծում կատարվել է համապատասխան փոփոխություն:

	4. ՀՀ շրջակա միջավայրի նախարարության Անտառային կոմիտե
	
06.03.2023թ.

	
	N Ե/1/390-23

	          Ի պատասխան Ձեր 2023 թվականի փետրվարի 27-ի N 01/11.11/1630-2023 գրության՝ հայտնում եմ, որ «Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունումը /այսուհետ՝ Նախագիծ/ պայմանավորված է անտառային կոմիտեի աշխատակիցներին պատշաճ աշխատանքային պայմաններով ապահովելու անհրաժեշտությամբ:
         Անտառային կոմիտեում առկա է 55 հաստիքային միավոր, որից համալրված է 29-ը: Ներկայումս անտառային կոմիտեն գտնվում է թափուր հաստիքային միավորների համալրման գործընթացում: Հաստիքների համալրման պարագայում անտառային կոմիտեում կառաջանա լրացուցիչ աշխատասենյակների անհրաժեշտություն:
         Նախագծով առաջարկվող տարածքի /այսուհետ՝ Տարածք/ ընդհանուր մակերեսը 288.15 քառակուսի մետր է, որից օգտագործելի մակերեսը կազմում է 235.7 քառակուսի մետր:
         Համաձայն Հայաստանի Հանրապետության աշխատանքային օրեսգրքի 243-րդ հոդվածի 1-ին մասի՝ աշխատանքի ժամանակ յուրաքանչյուր աշխատողի համար պետք է ստեղծվեն օրենքով սահմանված` պատշաճ, անվտանգ և առողջության համար անվնաս պայմաններ: 
         Նույն օրենսգրքի 244-րդ հոդվածի 1-ին մասի՝ գործատուն պարտավոր է ապահովել աշխատանքի նորմալ պայմաններ, որպեսզի աշխատողները կարողանան կատարել աշխատանքի նորմաները:
         Համաձայն Հայաստանի Հանրապետության առողջապահության նախարարի 2010 թվականի «Կազմակերպություններում էլեկտրոնային հաշվիչ մեքենաների (համակարգիչների) անվտանգ շահագործման և օգտագործման» N 2.2.4-015-10 սանիտարական կանոնները և նորմերը հաստատելու մասին» N 19-Ն հրամանի /այսուհետ՝ Հրաման/ 12-րդ կետի՝ էլեկտրոնային ճառագայթման խողովակով մոնիտորներ ունեցող էլեկտրոնային հաշվիչ մեքենաներն օժանդակ սարքերի` պրինտեր, սկաներ և այլնի հետ շահագործելու մեկ աշխատատեղի մակերեսը լինում է ոչ պակաս, քան 6 քառակուսի մետր, իսկ առանց օժանդակ սարքերի շահագործելու դեպքում` 4,5 քառակուսի մետր տարածք: 
          Նախագծի հիմնավորման մեջ նշվում է նաև, որ Նախագծում անհրաժեշտ է նախատեսել դրույթ, համաձայն որի՝ անտառային կոմիտեն 2025 թվականի հունվարի 1-ից մարտի 1-ն ընկած ժամանակահատվածում պետք է նշված Տարածքն ամրացնի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին՝ պայմանավորված անտառային կոմիտեի հնարավոր լուծարմամբ: Այդ կապակցությամբ անհրաժեշտ եմ համարում նշել, որ 2025 թվականի հունվարի 1-ից մարտի 1-ն ընկած ժամանակահատվածում անտառային կոմիտեի լուծարում չի նախատեսվում, փոխարենը նախատեսվում է անտառային կոմիտեի վերակազմակերպում, որի դեպքում անհրաժեշտ է լինելու այլ անշարժ գույք: 
          Միաժամանակ հայտնում եմ, որ Տարածքի՝ անտառային կոմիտեին ամրացման դեպքում, պետական բյուջեում ծախսերի ավելացում չի նախատեսվում, քանի որ այն գտնվում է բարվոք վիճակում, հետևաբար Տարածքի վերանորոգման անհրաժեշտություն չի առաջանում:
	Ընդունվել է ի գիտություն:


	5. ՀՀ վարչապետի աշխատակազմի իրավաբանական վարչություն
	04.04.2023թ.

	
	N 02/16.3/11025-2023

	Նախագծի 1-ին կետով նախատեսվում է ՀՀ ՏԿԵՆ պետական գույքի կառավարման կոմիտեից տարածք հետ վերցնել և ամրացնել ՀՀ շրջակա միջավայրի նախարարության Անտառային կոմիտեին, սակայն, որոշման նախագծում տարածքը որոշակիցված չէ. մասնավորապես՝ բացակայում է անշարժ գույքի կադաստրային ծածկագիրը:
	Բացի այդ, նախագծի 3-րդ կետով հանձնարարվում է ՀՀ շրջակա միջավայրի նախարարության Անտառային կոմիտեի նախագահին՝ 2025 թվականի հունվարի 1-ից մարտի 1-ն ընկած ժամանակահատվածում, ապահովել սույն որոշման 1-ին կետում նշված տարածքը ՏԿԵՆ պետական գույքի կառավարման կոմիտեին ամրացնելու նպատակով տարածքի հանձնման-ընդունման աշխատանքների իրականացումը, մինչդեռ նախագծում բացակայում է նշված հանձնարարականը տալու հիմքը: 
	Ընդունվել է ի գիտություն: Նախագծում տարածքի կադաստրային ծածկագիրը նշված չէ, քանի որ անշարժ գույքի սեփականության իրավունքի պետական գրանցման վկայականում, որը Նախագծին կից ներկայացված է, այն ներառված չէ որպես առանձին գույքային միավոր, այլ ներառված է 01-009-0083-0092-001-001 կադաստրային ծածկագրով 1208.9 ք.մ ընդհանուր մակերեսով տարածքի մեջ:
Միաժամանակ հայտնում ենք, որ Նախագիծն ամբողջությամբ խմբագրվել է՝ հիմք ընդունելով ՀՀ ֆինանսատնտեսական նախարարական կոմիտեի 19.06.2023թ. նիստի արդյունքները:

	6. ՀՀ ֆինանսատնտեսական նախարարական կոմիտեի նիստի արձանագրության 6-րդ կետ
	17.04.2023թ.

	
	N ԿԱ/108-2023

	Որոշվեց՝ տալ դրական դիրքորոշում՝ պայմանով, որ Վարչապետի աշխատակազմի իրավաբանական վարչության պետ Հայկ Կեսոյանի առաջարկությամբ, 2025 թվականի հունվարի 1-ից մարտի 1-ն ընկած ժամանակահատվածում տարածքի` Պետական գույքի կառավարման կոմիտեին ամրացնելու դրույթը կնշվի որոշման մեջ (նախագծի 3-րդ կետով սահմանվող հանձնարարականի փոխարեն): Ձայների հարաբերակցությունը՝ միաձայն

